
GOUVÈNÈ CUOMO ANONSE KÓMANSMAN KONSTRIKSYON NAN NOUVO REZO FIM SANTRAL NEW 

YORK  

 

Gouvènè Adjwen Duffy inogire nouvo etablisman an 

 

Gouvènè Andrew M. Cuomo jodi a te prezante plan ki genyen pou yon nouvo Sant Komèsyal Rejyon Sant 

New York pou Endistri Nano Kap Devlope nan Konte Onondaga ki pral spesyalize nan bay rechèch ak 

fòmasyon sou pwodiksyon vizyèl avanse pou sipòte devlopman rapid endistri fim ak televizyon nan 

Rejyon Nò New York. Nan mwa Mas, Gouvènè a te anonse The Film House, yon konpayi televizyon ki 

baze California, ki pral premye lokatè nan etablisman an, e li pral deplase katye jeneral li, pwodiksyon ak 

apre-pwodiksyon, ak operasyon distribisyon nan Syracuse. Pwojè a pral kreye omwen 350 nouvo djòb 

wo teknoloji ak 150 djòb konstriksyon. 

 

Gouvènè Adjwen Duffy jodia te rejwenn aktris Gina Carano, Egzekitif Konte Joanie Mahoney, ofisyèl yo 

nan kominote a, ak reprezantan Film House pou inogire nouvo etablisman an ansanm avèk ofisyèlman 

demare tounaj “The Opium War” – yon fim ki pral filme epi pwodui nan Santral New York itilize nouvo 

resous rezo a. 

 

“Avèk inogirasyon jodia, nap ofisyèlman akeyi Hollywood a Konte Onondaga,” Gouvènè Cuomo te 

deklare. “Etablisman an ki te bati sou sit sa a ap pote ansanm de nan pwogram devlopman ekonomik ki 

pi enteresan nan Eta New York– pwogram agresif kredi taks fim ak START-UP NY – pou atire travay ak 

envestisman nan Santral New York. Pati Nò New York ap retounen pi solid pase anvan, e inogirasyon 

jodia bati sou momantòm ke nou kapab santi la nan Santral New York e nan kominote yo nan tout eta.” 

 

Fim lan, ki prezantre Gina Carano, pral kòmanse tounaj nan Santral New York nan mwa kap vini yo, e yon 

fwa konstriksyon batiman fin konplete, tout travay apre pwodiksyon an pral fèt nan rezo a. Pwojè a, pral 

premye nan Syracuse pou Film House, sa ki kòm premye lokatè nan etablisman pou deplase katye 

jeneral li, aktivite pwodiksyon ak apre-pwodiksyon ak operasyon distribisyon de California a Syracuse, 

kreye omwen 250 nouvo djòb wo teknoloji ak 150 djòb konstriksyon. 

Rezo CNY, ki dirije pa SUNY College of Nanoscale Science and Engineering (CNSE), pral santre sou 

itilizasyon nano-teknoloji pou kondwi inovasyon nan jenerasyon imaj enfòmatik, animasyon ak teknoloji 

pou kaptire mouvman yo itilize nan pwodiksyon fim ak televizyon. CNSE pral bay $15 milyon pou bati ak 

ekip etablisman an nan Collamer Business Park. Pandan sèt pwochen ane yo, pwojè sa a pral ogmante 

yon minimòm envestisman prive plis pase $150 milyon dola epi kreye jiska 350 djòb. 

 

Egzekitif Konte Onondaga Joanie Mahoney te deklare, “Mèsi Gouvènè Cuomo paske w te rann li posib 

pou inogire jodia nan rezo Santral New York pou nouvo endistri Nano yo kap parèt. Nan adopte teknoloji 

de pwent ak lokalize rezo sa a nan Konte Onondaga Gouvènè Cuomo ak Dr. Kaloyerso ap demontre 

angajman yo pou kreye travay nan ekonomi nò a ak pou fondamantalman chanje fason nou fè 

devlopman ekonomik nan kominote nou an.” 

 

Dr. Alain Kaloyeros, Ofisye Egzekitif Anchèf e ofisye ki anchaj SUNY CNSE/SUNY IT, te deklare, “Strateji 

devlopman ekonomik ki fonde sou konesans Gouvènè Cuomo se pou bati endistri klas mondyal ki 

regwoupe toupatou nan pati nò a, atire atansyon konpayi entènasyonal yo ak teknoloji de pwent nan 

New York, ak kreye travay ki peye byen de Buffalo ak Albany ak odela. Kounye a Syracuse sou chemen 

pou l vini yon sant mondyal premye plan pou pwodiksyon fim ak inovasyon. Endistri fim demen an te fèt 

jodia nan Santral New York, e sa vle di nouvo pwogram akademik ak fòmasyon atravè CNSE, ak 

kreyasyon djòb ak benefis ekonomik nan kominote yo toupatou nan rejyon an.” 

 

Prezidan ak PDG The Film House Ryan Johnson te deklare, “Nou fyè pou nou yon patnè la nan mitan elan 

kap grandi nan ekonomi pati nò New York. Non sèlman nou pral travay avèk yon premye etablisman nan 

kalite sa ki pral kondwi inovasyon pwodiksyon mondyalman, men rezo a pral ede antrene ak devlope 

pwochen mendèv nou kidonk nou kapab kontinye grandi nan Syracuse. Mwen remèsye Gouvènè Cuomo 

paske li te ofri rekonpans nan eta sa a ki pa kapab egale, e mwen kontan pou m ofisyèlman demare 

kòmansman premye fim nou ki te pwodui isit la nan Santral New York.” 

 

Konte Onondaga envesti $1,4 milyon nan travay sou teren pou garanti tout pak komèsyal la pare pou l 

demare epi IDA konte a gen pwogram anplas pou ede nouvo lokatè. 

